
Врз основа нa член 2 од Правилникот  за единствените основи за утврдување на 
платите и надоместоците на вработените на Универзитетот „Св. Кирил и Методиј“ 
(Универзитетски гласник бр. 161/2010), член 110 од Законот за Високото образование (Сл. 

весник 82 од 08.05.2018 година а по претходно донесена одлука од страна на деканатската 

управа, Наставно научниот совет на Факултетот, на седницата одржана на 26.09.2019 година, ја 

донесе следнава 

 

О Д Л У К А 
за утврдување на платите и надоместоците на вработените  

на Универзитетот „Св. Кирил и Методиј“ во Скопје - Факултет за информатички науки и 
компјутерско инженерство - Скопје 

  

I.   ОПШТИ ОДРЕДБИ 

Член 1 

Со оваа Одлука се утврдуваат платите и надоместоците на вработените на Факултетот за 

информатички науки и компјутерско инженерство (во понатамошниот текст: Факултетот) во 

Скопје во состав на Универзитетот „Св. Кирил и Методиј“ во Скопје. 

Член 2 

Вработениот има право на плата согласно со закон, колективен договор, Правилникот за 

единствените основи за утврдување на платите и надоместоците на вработените на 

Универзитетот „Св. Кирил и Методиј“ во Скопје (во натамошниот текст: Правилник на 

Универзитетот) и со оваа Одлука. 

Покрај плата, вработениот има право и на надоместок на плата, надомест на трошоци 

поврзани со работата и надомест за вршење на дополнителни работи кои не спаѓаат во 

редовните работни обврски согласно со закон, колективен договор, Правилникот на 

Универзитетот и оваа Одлука, во рамките на масата за плата со која располага факултетот.  

Член 3 

Платата на вработениот за работа со полно работно време и нормален работен учинок 

не може да биде пониска од основната плата утврдена со оваа Одлука. 

Доколку на Факултетот настанат тешкотии во работењето, на вработениот му се 

исплатува плата пониска од основната. 

На работникот во случајот од став 2 на овој член му се исплатува плата во износ кој го 

дава Министерството за образование и наука според коефициентите на сложеност на работните 

места во високото образование. 

 

РЕПУБЛИКА СЕВЕРНА МАКЕДОНИЈА 
Универзитет „Св. Кирил и Методиј“ – Скопје 

Факултет за информатички науки и компјутерско инженерство  

 

Арх.бр.: 02-2434/1 
Датум:  26.9.2019  

Член 4 

Платата на вработениот се пресметува и се исплатува еднаш месечно, во паричен износ. 

Платата, придонесите за задолжително осигурување и персоналниот данок од доход на 
платите и надоместоците на вработениот ги исплатува Факултетот. 

Платата, придонесите, даноците и другите давачки на платите и надоместоците на 
вработениот се исплаќаат: 

− од средствата стекнати од Буџетот на Република Северна Македонија; 

− од средствата од Буџетот на Република Северна Македонија и од средствата стекнати од 

други извори (кумулативно); 

− од средствата стекнати од други извори. 

Делот од платата, односно платата се исплаќа од средствата стекнати од други извори, 

доколку на Факултетот се остварени приходи од други извори. 

Член 5 

Факултетот води евиденција на платите и другите надоместоци, за исплатените даноци и 

придонеси од плати, а на вработениот му издава потврда за исплатената плата или надоместокот, 

како и потврда за исплатените даноци и придонеси. 

II.   ПЛАТА 

Член 6 

Платата се состои од: 

1.  основна плата; 

2.  дел од плата за работна успешност; 

3.  додатоци. 

 

1. Основна плата 

Член 7 

 Основната плата се искажува во бодови, за секое работно место утврдено со актот за 
организација и систематизација на работните места на Факултетот. 
 

Член 8 
 Вработениот, за да стекне плата, е должен во текот на 40-часовната работна недела да 
извршува работа утврдена во актот за организација и систематизација на работните места на 
Факултетот. 

Извршувањето на работата треба да биде квалитетно, редовно, навремено, целосно и 

точно. 
 

Групи на сложеност на работните места 
Член 9 

 
Со оваа Одлука се утврдуваат следниве групи на сложеност на работните места на 

Факултетот:  
 

1. За лицата избрани во наставно-научни, научни и соработнички звања (наставен 
кадар): 
- I група на сложеност – соработници: асистент и асистент докторанд и 

лаборант/виш лаборант 
- II група на сложеност – наставници: доцент, вонреден професор, редовен 

професор. 
 

2. За Стручната и административна служба (ненаставен кадар): 
- I група на сложеност – основно образование, односно НК-работник;  
- II група на сложеност – средно образование;  
- III група на сложеност – вишо образование или додипломски студии во 

траење од две или три години односно, 120 ЕКТС или 180 ЕКТС; 
- IV група на сложеност – високо образование или 240 ЕКТС. 

 
Во рамките на секоја група на сложеност, коефициентот на сложеност за секое работно 

место се утврдува посебно според видот, обемот, позицијата, сложеноста на работата и 
одговорноста на вработениот.  
 
Мерила и критериуми за остварување основна плата  

Член 10 
 

Основната плата на наставниците и соработниците, по одделни работни места, со полно 
работно време, се остварува за извршување работи за реализација на првиот циклус студии.  

Основната плата на наставниците и на соработниците се остварува за извршување на: 
- 360 часа настава или вежби годишно за наставниците (10 часа неделно во 30 недели); 
- 510 часа вежби годишно за соработниците (17 часа неделно во 30 недели); 
- други работи утврдени со овој акт. 

 
Обем за остварување на основна плата 

Член 11 
 

Обемот на работите за исполнување на нормираните работни задачи за наставниците од 
член 10, е следен:  

- 60 часа предавања или вежби годишно со 100 студенти; 
- 120 часа годишно за подготовка на 2 различни предмети по семестар;  
- 120 часа годишно работа со студенти (редовни консултации, континуирана и завршна 

проверка на знаење). 
- 60 часа годишно научноистражувачка работа. 

Обемот на работите за исполнување на нормираните работни задачи за соработниците 
од член 10, е следен: 

- 240 часа вежби годишно, од кои  120 аудиториски, со 100 студенти по предмет; 
- 120 часа годишно подготовка на 2 различни предмети (аудиториски и лабораториски 

вежби) во семестар; 
- 120часа годишно работа со студенти редовни консултации и учество во спроведување на 

испити); 
- 30 часа годишно научноистражувачка работа. 
Наставата и вежбите со 10 или помалку студенти се изведуваат од страна на наставниците 

менторски. Наставно научниот совет може да донесе одлука за изведување на настава менторски 
и за поголем број на студенти во зависност од начинот на изведување на настава. Менторската 
настава се плаќа со 50% часови од предвидените часови за подготовка и реализација на 
предметот. 

 
Доколку наставникот односно соработникот не ги исполнува критериумите од член 11 

од оваа одлука за да оствари основна плата изведува настава на или вежби на факултетот кои ќе 
му бидат дополнително доделени. Доколку и во тој случај не може да се оствари потребниот 
обем, платата му се намалува согласно правилата за пресметка на плата. 
 

За Стручната и административна служба: 40-часовна работна недела, 5 работни дена по 8 
часа, нормален работен ангажман според соодветните квалификации и систематизацијата на 
работното место. 

 
Доколку лаборантот не ги исполнува условите од став 2, обемот се одредува како 

став 5 од овој член. 
 

Стручна и административна служба 
 

                                Член 12 
 

Основната плата во Стручната и административна служба се утврдува за полно работно 
време од 40 работни часа неделно и нормален просечен учинок во вршењето на работата.  
 
Други работи  

Член 13 
 

Под извршување други работи се смета:  
- постојано научно и стручно усовршување; 
- издигнување на научен подмладок за наставниците, односно подготвување на 

магистратура и докторат за соработниците; 
- учество во работата на наставно-научниот совет и неговите комисии и тела; 
- други активности поврзани со наставно-образовниот процес. 

 
Доколку вработеното лице не биде ажурен во извршувањето на други работи 

согласно став 1 точка 3 и 4, деканатската управа може да му изрече казна намалување 
на 10% од плата во времетраење до 3 месеци“. 

Висина на основната плата  
Наставно-научен и соработнички кадар  

Член 14 
 

 Основната плата за нормираниот обем на работи (според член 11), изразена во бодови 
по работни места, за Наставно-научниот и соработничкиот кадар се утврдува во следниов износ: 

Ред.бр. Работно место Бодови 

1 Редовен професор 729 

2 Вонреден професор 663 

3 Доцент 597 

5 Асистент со докторат 503 

6 Асистент 470 

7 Лаборант/Виш лаборант со високо образование 425 

8 Лаборант во КЦ- со високо образование 425 

9 Лаборант со средно образование 
300 

 

 
 
Стручна и административна служба  
 

Член 15 
 Основната плата за нормираниот обем на работи, изразена во бодови по работни места, 
за Стручната и административна служба се утврдува во следниов износ: 
 
 
 
 
 
 
 
 
 
 
 
 
 
 
 
 
 
 
 
 
 
2. Додаток за работен стаж 

ред. Број Работно место Бодови 

1 Секретар на Факултетот 630 

2 Раководител на одделението за ИКТ 500 

3 Раководител на одделение  470 

5 Советник за ИКТ /Систем инженер 450 

6 Советник во одделение 435 

7 Виш соработник за ИКТ-Систем-администратор 435 

8 Виш соработник во одделение 434 

9 Соработник во одделение 432 

10 Помлад соработник во одделение 430 

12 Информатичар  360 

11 Виш соработник за архивско работење  410 

12 Технички лица со средно образование  280 

13 Помошни лица со основно образование 200 

14 Хигиеничар 200 



Внесени измени на одлуката за плати со одлука 02-1318 од 24.12.2020 и 02-1549/10 од 
24.10.2024. и одлука за изменување 02-182/24 од 29.01.2026, 02-343/23 од 19.02.2026 

 

 

 

 

 

 

 

 

 

   

 

 
Член 16 

 
Додатокот за работен стаж се утврдува од основната плата со зголемување од 0,5% за 

секоја година работен стаж, а најмногу до 20%. Пресметката на износот од претходниот став се 
врши со денот на наполнување на соодветна година на работен стаж. 

Член 16 А 
Додаток на плата за научен степен 

 
Стручна и административна служба (ненаставниот кадар) има право на додаток за плата 

за стекнат научен степен за: 
- магистер на науки – во висина од 0,2 коефициент односно, 33 бода на основна плата; 
- доктор на науки – во висина од 0,4 коефициент, односно 66 бода на основна плата;. 
 
Додатоците утврдени во ставот 1 на овој член се исплаќаат од сопствени приходи. 
Коефициентот се пресметува на основната плата што факултетот ја обезбедува од 

надлежното министерство за конкретниот работник. 
 

Во зависност од расположливите финансиски средства, наставно-научниот совет на 
факултетот може во секое време да донесе одлука за поништување на решението со кое е 
одобрено користењето на додатокот од сопствени средства на факултетот, доколку факултетот 
донесе одлука да не се исплаќаа плата од сопствени средства. 

 
 
3. Дел од плата за работна успешност 

Член 17 
За зголемен обем на работа (над нормираниот), за наставниците и соработниците се 
исплаќа дел од плата за работна успешност. Зголемениот обем на работа се изразува 
во наставни часови на долунаведениов начин:  

1. За предавања за наставници:  
o број на часови предавања, односно вежби неделно над норма2;  
o на наставниците им се доделуваат по два часа неделно за подготовка на трет 

или четврт предмет.   
o за предмети кои се изведуваат на англиски јазик, на наставниците им следуваат 

дополнителни часови за подготовка. Овие дополнителни часови се утврдуваат 
така што на основните два часа им се додаваат уште два часа, прилагодени 
според процентот на нивниот ангажман во предметот.  

o 0,02 часа неделно за работа со студент до 300 студенти надвор од нормираниот 
учинок и 0,007 часа неделно од работа со студенти за останатите.  

  
Претходните три ставки кумулативно го даваат вкупниот број наставни часови на секој 
наставник.  

2. За вежби за наставници:  

• ако наставник држи вежби тој добива по 2 часа неделно за подготовка на вежби 
на трет, т.е. четврт предмет, односно по 4 часа неделно за подготовка на 
задолжителен предмет на англиски јазик, од тоа 2/3 од предвидените часови за 
подготовка на аудиториски вежби и 1/3 за подготовка на лабораториски вежби 
на трет (т.е. четврти) предмет.  

• часови за работа со студенти распределени на следниов начин:  
o ако наставник држи вежби, тогаш за аудиториски вежби се добива по 0,013 часа 

неделно за работа со студент, додека за лабораториски вежби по 0,007 часа 
неделно за работа со студент.  

o за работа со студенти на вежби, за студентите над првите 400 студенти, 
наставникот добива една третина од предвидените часови за работа со 
студент, на аудиториски односно лабораториски вежби.  

• наставник може да држи лабораториски вежби само за студенти за кои држи 
аудиториски вежби. Доколку за една аудиториска група има повеќе 
лабораториски групи, во пресметката за работа со студент се земаат во 
предвид само студентите на кои наставникот држи лабораториски вежби.  

3. За соработници:  

• број на часови вежби неделно над норма  

• часови за подготовка на вежби на трет, односно четврти предмет, 
распределени на следниов начин:  

o ако соработникот изведува аудиториски вежби од предмет, тој добива по 2 часа 
неделно за подготовка на вежби на трет, т.е. четврти предмет,   

o за предмети кои се изведуваат на англиски јазик, на соработниците им 
следуваат дополнителни часови за подготовка. Овие дополнителни часови се 
утврдуваат така што на основните два часа им се додаваат уште два часа, 
прилагодени според процентот на нивниот ангажман во предметот.  

o Од предвидените часови за подготовка, 2/3 се даваат за подготовка на 
аудиториски вежби и 1/3 за подготовка на лабораториски вежби  

• часови за работа со студенти распределени на следниов начин:  
o ако соработник држи вежби тогаш за аудиториски вежби се добива 0,0135 часа 

неделно за работа со студент и 0,007 за работа со студент на лабораториски 
вежби.  

o за работа со студенти над 700 студенти надвор од нормираниот учинок, 
соработникот добива една третина од предвидените часови за работа со 
студент на аудиториски односно лабораториски вежби.  

работата со студент се смета за комплетна ако соработникот држи и 

аудиториски и лабораториски вежби на еден студент;  
 

Вредност на наставен час изразена во бодови 
 

Член 18 
 

Еден наставен час на наставниците и соработниците се изразува во бодови, дадени во 
следнава табела: 

 

Ред. 
бр. 

Работно место 
Бодови по 

наставен час 

1 Редовен професор 11 

2 Вонреден професор 10 

3 Доцент 9 

5 Асистент докторанд 6 

6 Асистент 6 

7 Лаборант/Виш лаборант со високо 
образование 

4 

 
Овој надомест се исплаќа месечно како дел од плата. 

 
Вредност на час за одржани вежби кај наставник 

Член 19 
За час вежби наставник добива 6 бодови.  
Доколку за една аудиториска група има поделба на повеќе лабораториски групи, 

вредноста на секој час лабораториски вежби на поделените групи изнесува 2 бодови. 
 

Член 20 
 

 За одржани редовни консултации на наставник му се доделуваат 10% од основните 
бодови. 
 Термините за редовни консултации се евидентираат во електронскиот систем за 
консултации. 

Исплатата од став 1 се врши во платата од месеците од летниот семестар како дел од 
работна успешност во академската година.  

Вредноста на бодот ја утврдува деканатската управа.  
 

Член 21 
 
Максимален ангажман на наставник по семестар е три предмети, а во исклучителни 

случаи четири предмети. Четвртиот предмет не се плаќа. 
Под исклучителни случаи, во смисла на став 1 од овој член се смета кога нема наставник 

кој би одржувал настава по соодветниот предмет или на наставникот на кој му е доделен 
предметот му мирува работниот однос согласно закон. 

За ангажманот согласно став 2 од овој член одлука донесува наставно научниот совет на 
Факултетот на предлог од деканатската управа. 
 
Надоместок за работна успешност на Стручната и административна служба 
 

Член 22 
 
 На вработен во Стручната и административна служба на Факултетот, кој по обем и 
квалитет постигнал поголеми успеси во работењето во тековниот месец, му се доделени 
дополнителни работи кои не се опфатени во актот за систематизација или има зголемен обем на 
работа му се исплаќа дел од плата за работна успешност.  
 На работникот му се исплаќа дел од плата за работна успешност за: 

- извршени работи и задачи утврдени со актот за организација и систематизација на 
работите и работните задачи (работни места), доколку тие работи се извршени во обем 
поголем од 20% од обемот кој претставува просечен (нормален) учинок; 

- креативност и инвентивност во извршените работи; 
- посебен придонес во подобрувањето на квалитетот на реализираните работи. 
- извршување на дополнителни работи кои не се опфатени во актот за систематизација 
- зголемен обем на работа 

 За работната успешност на Стручната служба согласно став 2 точка 1, 2 и 3 од овој член, 
евиденција води секретарот на Факултетот. 
 Извештајот и решението за работна успешност се изготвуваат по завршувањето на 
месецот односно семестарот во кој се извршени работите. 
 Решение за назначување на лице за извршување на дополнителни работи кои не се 
опфатени во актот за систематизација се изразува како бодови во плата за работна успешност. 
 Делот од плата за зголемен обем на работа во висина од 20% од надоместокот за 
основна ангажираност на отсутниот работник да се исплати на работник кој врши замена на 
отсутниот работник  
 Отсуството од работа поради користење на годишен одмор не преставува основ за 
исплата според став 2 точка 5 и став 6 од овој член  
 Работникот по основ на работна успешност се исплаќа како дел од плата и може да 
изнесува најмногу до 20% од основната плата. 
 
4. Додатоци 
4.1. Функционални додатоци на плата 

Член 23 
 
 На деканот, продеканите, раководителите на институтите и на раководителот на 
Компјутерскиот центар им следува функционален додаток според следнава табела. 

Ред. бр. Функција Бодови 

1 Декан  500 

2 Продекан  350 

3 Раководител на институт  100 

4 Раководител на Компјутерскиот центар  120 

 
4.2. Други додатоци на основната плата 

Член 24 
 

Додатоци на основната плата за прекувремена работа, работа во неработни денови и на 
празници и за работен стаж се исплаќаат согласно со законот и колективниот договор. 
 
5. Други одредби за плата 

Член 25 

Пред почетокот на секој семестар, Деканатската управа на Факултетот донесува Одлука 

за распределба на наставата на наставниците и соработниците. Врз основа на мерилата и 

критериумите на оваа Одлука, продеканот за финансии пресметува број на бодови за секој 

наставник, т.е. соработник. Според таа пресметка, деканот донесува решение за секој наставник, 

т.е. соработник. 

Доколку во текот на учебната година, односно семестарот настанат промени во обемот 

на работите, тогаш се изготвува ново решение кое важи од денот на промената. 

Доколку во дадениот семестар од објективни причини не може да бидат вкалкулирани 

сите бодови од став 1 од овој член, истите се пресметуваат во наредниот семестар во истата 

учебна година. 

Против решението од ставовите 1 и 2 на овој член, наставникот, односно соработникот 

има право на жалба до Деканатската управа, во рок од 15 дена од денот на приемот. 

Одлуката по жалбата е конечна. 

Пресметка на плата по семестри 
Член 26 

 

 Платата за зимскиот семестар се исплаќа почнувајќи од октомври заклучно со платата за 

март, а платата за летниот семестар се исплаќа од април до септември. 

 Делот од плата за консултации се исплаќа во летниот семестар.  

III. НАДОМЕСТОЦИ 
 

1. Настава на други факултети и универзитети 
 
Настава на други факултети 

Член 27 
 

Изведувањето настава на други факултети и институти во состав на Универзитетот се 
регулира со договори склучени помеѓу Факултетот и единиците на Универзитетот.  

Доколку наставникот ги исполнува критериумите од член 11 од Одлуката, тогаш му се 
исплаќаат во целост надоместоците што Факултетот ги добива за таа настава.  

Доколку наставникот не ги исполнува критериумите од член 11 од Одлуката, бројот на 
часови може да се дополнува и со изведување настава на други факултети и научни институти во 
состав на УНИВЕРЗИТЕТОТ, а исплатените средства ќе останат на матичниот Факултет. 
 
Настава на други универзитети 

Член 28 
 

 За изведување настава на други универзитети, Факултетот задржува 15%, а останатите 
85% му се исплаќаат на извршителот. 
 
 

2. Надоместоци за време на привремено отсуство од работа 
 

Член 29 
 

Вработените имаат право на надоместоци на плата и надомест на трошоци поврзани со 
работата согласно со основите и критериумите утврдени со закон и колективен договор. 

3. Надоместоци за учество во комисии, работни групи, тела и рецензентски комисии и 
други дополнителни работи 

 
Надоместок за членови на комисија, работна група и тело и други дополнителни работи 

 
Член 30 

 

 На вработените, членови на комисија, работна група, тело и сл. формирани од орган на 

Факултетот, за изготвување нормативни акти, експертски анализи, стручни материјали, 

реализација на курсеви, дополнителна работа со студенти, семинари, работилници, симпозиуми, 

перманентно образование и сл. и за други активности, може да им се исплаќа надомест во 

зависност од обемот и степенот на сложеност на работните задачи. 

  Членови на комисија, работна група, тело и сл. можат да бидат наставно-научните и 

соработничките кадри, лица од Централната стручна и административна служба - Ректоратот, 

како и од Стручната и административна служба на Факултетот, студенти од Факултетот и 

надворешни лица. 

 Обемот и степенот на сложеност се утврдуваат од органот кој формирал комисија, 

работна група, тело и сл., при нивното формирање. 

Надоместокот за дополнителен ангажман се определува врз основа на вложениот труд 
изразен во работни часови кои се потрошени за реализација на активноста и во зависност од 
типот на активноста, и тоа: 

 
- од стручно-аналитичка природа    15      бода/час 
- од академска/стручна природа    10      бода/час 
- лаборантска работа и помош при изведување на  

▪ лабораториски вежби     

• со високо образование   7       бода/час 

• останати    6       бода/час 
- од административна/техничка природа   5       бода/час 
- помошни и технички работи    3       бода/час 

 
Исплатата се врши врз основа на извештај од претседателот на комисија и/или 

продеканот во чија надлежност е одредената активност. 
На лицата кои извршуваат постојани работи што им се доделени од страна на 

Деканатската управа или деканот на Факултетот им следува надоместок во висина од 20 до 180 
бода месечно. 

 Обемот и степенот на сложеност се утврдуваат од органот кој ја доделува постојаната 

работа, при нивното доделување. 

Надоместок за учество во рецензентски комисии 
 

Член 31 

За учество во рецензентски комисии за избор во звање, на вработените им се исплаќа 

надоместок во износ од 30 бодови 
   

4. Надоместоци од стручни, научноистражувачки и вонкорикуларни активности на 
Факултетот 

 
 
Надоместок за учество во стручни проекти 

 
Член 32 

Средствата добиени од стручни проекти и соработка со индустријата под кои се 
подразбираат проекти што се финансираат од правни субјекти се распределуваат на следниов 
начин: 

- 5% односно износ кој е во согласност со Статутот на Универзитетот, на име на 
интегративни трошоци за Универзитетот; 

- 10% од средствата за Факултетот; 

- од остатокот на средствата најпрво се одбиваат трошоците непосредно поврзани со 
реализацијата на проектните активности согласно со приложените фактури, како и 
трошоците за интерни ресурси (ако се користат). Преостанатите средства се 
распоредуваат на извршителите вклучени во реализација на проектот, врз основа на 
предлог на координаторот на проектот. 

- Доколку проектот нема ставка за набавка на опрема процентот за факултетот е 5,5%. 

- По извршена контрола од продеканот за финансии, решение за распределба на 
средствата носи деканот на Факултетот. 

 
Доколку проектот нема ставка за набавка на опрема процентот за факултетот е 5,5%. 

 

 

Надоместок за учество во меѓународни и национални научноистражувачки активности 
Член 33 

За проекти кои се одвиваат според одредена меѓународна или национална програма се 
применуваат правилата од член 32. Ако за овие проекти се пропишани посебни правила за 
користење на средствата и согласно со тие правила не можат да се исполнат барањата од член 
32, по предлог на координаторот на проектот, се донесува посебна одлука за распределба. По 
извршена контрола од продеканот за финансии, решение за распределба на средствата носи 
деканот на Факултетот. 
 

Вредноста на часот за ангажман во меѓународните проекти се определува 
согласно методологијата во Правилникот за вредноста на истражувачки час на лицата 
ангажирани во меѓународни научноистражувачки проекти на Универзитетот „Св. Кирил 

и Методиј” во Скопје, при што се зема просечната вредност на работен час на лицата кои 
се учесници во меѓународниот проект по работно место. 

 
Ангажманот на лица на меѓународни проекти не смее да надмине 120 часа 

месечно во просек. Исплатата на надоместокот по основ на ангажман се врши согласно 
правилата на финансиерот, одредбите од овој акт и член 32 став 2 од Колективен 
договор на Универзитетот „Св.Кирил и Методиј“ во Скопје, Република Северна 
Македонија (Сл. Весник .287/2022) 

 

Надоместок за учество во активности поврзани со вонкурикуларни активности 
Член 34 

За проектите поврзани со вонкурикуларни активности: академии, подготвителни курсеви, 
семинари, работилници, специјалистички курсеви и слично кои се наменети за студентите на 
Факултетот, распределбата на средствата добиени од овие активности се распределува на 
следниов начин: 

− 5% за Универзитетот 

− 30% за Факултетот; 

− 15% за организација на активноста (управување, организациски трошоци, 
фотокопирање, средства за развој на активноста и сл.). За овие средства одлучува 
раководителот на активноста во координација со деканот. Ако по намирувањето на 
трошоците за организација останат средства, тие се доделуваат како материјални 
средства на извршителите пропорционално на нивното учество во активноста; 

- 50% од средства се распоредуваат на извршителите вклучени во реализација на проектот 
согласно со нивниот ангажман, врз основа на предлог на координаторот на проектот. 

- По извршена контрола од продеканот за финансии, решение за распределба на 
средствата носи деканот на Факултетот. 

 

Надоместок за учество во проекти финансирани од Универзитетот  
Член 35 

Средствата добиени од проекти финансирани од Универзитетот се распределуваат на 
следниов начин: 

- 15% од средствата за Факултетот; 

− од остатокот на средствата најпрво се одбиваат трошоците непосредно поврзани со 
реализацијата на проектните активности согласно со приложените фактури, како и 
трошоците за интерни ресурси (ако се користат). Преостанатите средства се 
распоредуваат на извршителите вклучени во реализација на проектот, врз основа на 
предлог на координаторот на проектот.  

− По извршена контрола од продеканот за финансии, решение за распределба на 
средствата носи деканот на Факултетот.  

 



Внесени измени на одлуката за плати со одлука 02-1318 од 24.12.2020 и 02-1549/10 од 
24.10.2024. и одлука за изменување 02-182/24 од 29.01.2026, 02-343/23 од 19.02.2026 

 

 

 

 

 

 

 

 

 

   

 

Надоместок за учество во стручни проекти во кои се користи брендот и ресурси на факултетот 
како економски оператор односно давател на услуги. 

Член 36 

Средствата добиени од стручни проекти и соработка со индустријата под кои се 
подразбираат проекти што се финансираат од правни субјекти се распределуваат на следниов 
начин: 

- 5% односно износ кој е во согласност со Статутот на Универзитетот, на име на 
интегративни трошоци за Универзитетот; 

- 15% од средствата за Факултетот; 

- од остатокот на средствата најпрво се одбиваат трошоците непосредно поврзани со 
реализацијата на проектните активности согласно со приложените фактури, како и 
трошоците за интерни ресурси (ако се користат). Преостанатите средства се 
распоредуваат на извршителите вклучени во реализација на проектот, врз основа на 
предлог на координаторот на проектот. 

- По извршена контрола од продеканот за финансии, решение за распределба на 
средствата носи деканот на Факултетот. 

 
Финансирање на фундаментални и применети истражувања и инвестирање во интерни 
научноистражувачки проекти  

Член 37 
 
На Факултетот се финансираат фундаментални и применети истражувања и инвестирање во 

интерни научноистражувачки проекти.  
 

Финансирањето од став 1 од овој член, ќе се врши на следниов начин: 
- ангажман на лица на проекти за фундаментални и применети истражувања и 

инвестирање и развој на студентски сервиси на Факултетот; 
- финансирање на научно истражувачки и стручно - истражувачки проекти кои ќе бидат 

прифатени од Наставно - научниот совет на Факултетот по објавен конкурс и спроведена 
постапка. 

 
На вработено лице на Факултетот кој е учесник во еден од одобрените проекти му се 

доделуваат бодови соодветно на бодови за плата во кои не се вклучени бодовите за додаток за 
работен стаж и бодовите кои се од дел од плата за работна успешност. Бодовите за учество во 
проект можат да бидат намалени ако учесникот: 

-  не учествува комплетно во сите активности од проектот, 
- или ако не ги заврши предвидените обврски согласно со предложениот проект  
- или ако не објави труд како прв автор со афилијација на Факултетот додека е на 

платено отсуство. 
Исплатата на проектите се врши во повеќе рати. Зависно од расположливите средства на 

Факултетот се донесува поединечна одлука за висината на бодот за оваа активност . 
Доколку деканатската управа утврди дисциплинска повреда или неисполнување на 

основните обврски на вработениот кој е учесник на проектот, деканатската управа може да 
изрече мерка да не се исплатат до 50% од средствата од став 3 од овој член. 

Под неисполнување на обврските се подразбира неодржување на редовни консултации со 

физичко присуство согласно инструкциите од продеканот за настава или деканатската управа, 
ненавремено објавување на резултати или други повреди на Првилникот за студирање на 
Универзитетот или други правилници на Факултетот.  

 
За изречената мерка од став 5, лицето има право на жалба до Наставно научниот совет, 

Одлуката на наставно научниот совет е конечна. 

„Истражувачите кои се учесници во одобрени проекти по овој член можат, по 
сопствено писмено барање, да побараат средствата кои им следуваат по основ на 
учеството во проектот да се пренасочат како кофинансирање на меѓународни 
научноистражувачки проекти кои се водат и администрираат на Факултетот, за што 
одлука донесува деканатската управа, во согласност со расположливите средства и 
финансиските правила на Факултетот.“ 

 
 

5. Надоместоци за изведување на високообразовна дејност од лица кои не се вработени 
на Факултетот 

 
Висина на надоместокот за ангажман на лица кои не се вработени на Факултетот 

Член 38 
 

 На наставници, визитинг професори, пензионирани наставници и на истакнати 
стручњаци од практиката, како и на други ангажирани соработници кои повремено учествуваат 
во наставата, им се исплаќаат надоместоци според видот на наставата во која се ангажирани, и 
тоа најмногу до: 
 
 
 

 
 
 
 
 
 
Надоместоците од овој член се исплатуваат во нето износ еднократно по завршувањето 

на обврските од тековниот семестар, врз основа на поднесен извештај од страна на учесниците 
во изведувањето на наставата, одобрен од продеканот за настава. 

За висината на бодот, решение носи деканот на Факултетот. 
 

Ред. бр. Работно место 
Бодови по 

наставен час 

1 Редовен професор 20 

2 Вонреден професор 16 

3 Доцент 12 

4 Истакнат стручњак од практиката 8 

Висина на надоместокот за ангажманот на демонстратори 
Член 39 

 

 На демонстраторите избрани од страна на Наставно научниот совет им се исплаќа 

надоместок за учество во наставно-образовниот процес. 

 Демонстраторот согласно потребата ќе бидат ангажирани за дежурање и одржување на 

аудиториски и лабораториски вежби со максимално оптоварување од 12 часа аудиториски 

вежби неделно, односно 8 аудиториски + 8 лабораториски вежби. (сооднос 

аудиториски/лабораториски е 1/2). 

 За целосен максимален ангажман на демонстраторот му следува надоместок во 

максимален износ од 500 бодови. 

За висината на бодот, решение носи деканатската управа на Факултетот. 
 

6. Надоместоци за предмети по менторски тип, без класична настава, на кои се 
изработуваат проекти 

Член 40 
 

 За предмети од прв циклус на кои не се изведува класична настава, туку студентите 
изработуваат проекти (самостојно или тимски), важат следниве правила: 

- за проектот кој студентот го изработува тимски со еден наставник (и асистент) и се брани 
само пред тој наставник (асистент), тогаш на извршителите им се исплаќаат 12 бода за 
секој студент вклучен во проектот. Средствата му се исплаќаат во целост на наставникот, 
ако не е вклучен асистент. Ако е вклучен асистент во тој предмет, тој добива 4 бода од 
тие средства. Координаторот за предметите што се изработуваат тимски добива  0,5 
бода; 

- за проектот кој студентот го изработува самостојно со еден наставник (и асистент) и се 
брани само пред тој наставник, тогаш на извршителите им се исплаќаат 20 бода. 
Средствата му се исплаќаат во целост на наставникот, ако не е вклучен асистент. Ако е 
вклучен асистент во тој предмет, тој добива 6 бода од тие средства. (за овие предмети 
не е потребен координатор); 

- за проект во чија реализација на проектите од претходните два става се вклучени повеќе 
наставници, тогаш соодветните средства се делат помеѓу сите нив пропорционално на 
нивното учество; 

- за проект кој се изработува со еден наставник (ментор) и се брани пред комисија, тогаш 
на менторот му се исплатуваат 12 бода, а на останатите членови (најмногу два) им се 
исплатуваат по 4 бода. 

 

7. Вредност на бодот  

   Член 41 

 Вредноста на бодот за надоместоците од членовите 14,15, 17, 18, 19, 20, 22, 23, 31, 37, 

38, 39 и 40 ја утврдува Деканатската управа во зависност од остварените приходи.  

 Вредноста на бодот за надоместоците од членовите 22, 30 и 45 ја утврдува деканот.  

 Исплатата се врши со решение на деканот. 

     
         Член 41 А 

Материјална картичка на наставници и соработници 

Секој вработен на Факултетот има право на индивидуална материјална картичка, која се 
води на Факултетот и се користи исклучиво за намена утврдена со оваа одлука. 

Материјалната картичка може да се надополнува по претходно поднесено писмено 
барање од страна на вработениот, со средства кои му следуваат по основ на: 

• настава во втор циклус на студии (магистерски студии), 

• настава во трет циклус на студии (докторски студии), 

• надоместоци остварени согласно членовите 32, 34, 35, 36 и 37 од овој правилник. 

Средствата од став 2 на овој член, по барање на вработениот, не се исплаќаат како 
плата или хонорар, туку се префрлаат на неговата материјална картичка која се води на 
Факултетот. 

Средствата кои се евидентирани на материјалната картичка може да се користат 
исклучиво за развој на наставно-научната дејност и студиските програми на Факултетот, и тоа 
за: 

• набавка на опрема, софтвер и литература, 

• трошоци за службени патувања, 

• котизации и трошоци за учество на научни и стручни конференции, 

• трошоци за публикување научни трудови, 

• други материјални трошоци директно поврзани со научноистражувачка работа и 
развој на студиските програми. 

• кофинасирање на меѓународни проекти  

Средствата префрлени на материјалната картичка по основ на настава во втор и трет 
циклус на студии, како и средствата префрлени согласно членовите 32, 33, 34, 35, 36 и 37 од 
овој правилник, не смеат да се користат за исплата на хонорари, плати или други лични 
примања. 

Средствата евидентирани на материјалната картичка можат, по писмено барање на 
вработениот и со одлука на деканатската управа, да се користат и како кофинансирање на 
меѓународни научноистражувачки проекти кои се водат и административно се управуваат од 
страна на Факултетот, во согласност со правилата на проектот и финансиските можности на 
Факултетот. 

8. Надоместоци за изведување на втор циклус студии 
 
Распределба на надоместоците од втор циклус студии 

Член 42 
 
Средствата добиени од уплатената партиципација од страна на студентите запишани на 

втор циклус студии (магистерски и докторски студии), процентуално се распределуваат на 
следниов начин:  

-  5   % за Универзитетот „Св. Кирил и Методиј“; 
-  33  % за Факултетот; 
-  1,5 % за стручно - административниот кадар на Факултетот; 
- 60,5 % за студиската програма - се однесува на: покривање на трошоци за изведување 

(организирање) на настава, изработка и одбрана на магистерски труд и за развој на студиската 
програма.  

 
Член 42 A 

  

Средствата добиени од уплатената партиципација од страна на студентите запишани на 

стручни студии, процентуално се распределуваат на следниов начин:  

5 % за Универзитетот „Св. Кирил и Методиј“ 

30% за Факултетот 

2% за стручно - административниот кадар на Факултетот;,  

2% за координатор на стручните студии ,  

61 % за студиската програма - се однесува на: покривање на трошоци за изведување на 

настава, изработка и одбрана на стручен труд. (10 предмета годишно). 

 

Вредноста на еден предмет по студент е 6.1% од вкупната сума испатена и истиот се дели 

во сооднос 50 % предавања, 25% аудиториски вежби и 25% лабораториски вежби. 

 

Исплатата се врши по доставен извештај од страна на Координаторот на студиската 

програма. 

 
 

 
Распределба на надоместоците од втор циклус за студиската програма по основ на запишан 
предмет 

Член 43 

Средствата издвоени за студиската програма по основ на запишан предмет се 
распределуваат на следниов начин: 

- 40% хонорар за наставниците и соработниците ангажирани на тој предмет. Ако има 
повеќе наставници и соработници вклучени во реализацијата на предметот, 
средствата се делат процентуално на учинокот. Соодносот на надоместок настава 
наспрема вежби е 2:1. Ако предметот има и лабораториски вежби, тогаш износот 

предвиден за вежби се дели на сооднос 2:1 за аудиториски вежби наспроти 
лабораториски вежби; 

- 0,75% за координаторот на студиската програма; 

- 0,75% за секретарот на студиската програма; 

- 19 % за студиската програма. Овие средства се распределуваат за наставниците 
вработени на Факултетот кои изведуваат настава на студиската програма 
пропорционално на нивното учество во изведување на наставата. Тие средства се 
распределуваат на материјални картички на наставниците и соработниците кои се 
вработени на Факултетот. 

Доколку студиската програма нема секретар средствата наменети за секретарот на 
студиската програма се префрлаат на координаторот на студиската програма; 

  
Средствата кои се префрлаат на личните материјални картички можат да се користат за 

развој на студиската програма и тоа за покривање на трошоци за набавка на опрема, патувања, 
учество на конференции и покривање на други материјални трошоци кои се врзани со наука и 
развој на студиската програма. Средствата од материјалните картици на наставниците и 
соработниците префрлени по основ на настава во втор циклус на студии не смеат да се префрлаат 
како хонорари.  
 

За професорите од странство кои се ангажирани на Факултетот за изведување настава на 
втор циклус студии, сите 59% од средствата уплатени за соодветниот предмет се исплаќаат како 
хонорар. 

  
 
Распределба на надоместоци издвоени за студиска програма за изработка и одбрана на 
магистерски труд 

Член 44 
 

Средствата издвоени за студиска програма за изработка и одбрана на магистерски труд 
се распределуваат на следниов начин: 

- на менторот му се доделуваат 5/9 од издвоените средства по основ водење на 
кандидатот за изработка на магистерски труд, учество во комисија за оцена и 
одбрана; 1/9 се дава на менторот веднаш по прифаќањето на пријавата од страна на 
Наставно - научниот совет; 

- на секој член на комисијата за оцена на магистерски труд му се доделуваат по 1/12 
од издвоените средства по одбраната на магистерскиот труд; 

- на секој член на комисијата за одбрана на магистерски труд му се доделуваат по 1/12 
од издвоените средства по одбраната на магистерскиот труд; 

- остатокот (1/9) од издвоените средства се одвојува за развој на студиските програми 
на Факултетот веднаш по прифаќање на пријавата од страна на Наставно - научниот 
совет.  

 

Распределба на надоместоци издвоени за стручно - административниот кадар на Факултетот 
Член 45 

 За активностите во реализација на прв цилус студии (странци), втор и трет циклус студии, 
му се исплаќа надоместок на стручно - административниот кадар. 
 Издвојувањето за исплаќање на надоместок за Стручната и административна служба е 
во висина од 1,5% од вкупната партиципација и 10% од дополнителните уплати (казни) доколку 
ги има. 

Деканот, по завршувањето на секоја учебна година, донесува одлука за распределба на 
средствата од став 1 на овој член во зависност од ангажманот на лицата вработени во Стручната 
и административна служба на Факултетот, а врз основа на предлог од страна на секретарот на 
Факултетот, и тоа изразено во бодови: 

- секретар на Факултетот - до 15 бода; 
- раководител на Службата за студентски прашања - до 12 бода; 
- раководител на Службата за финансиско и материјално работење - до 11 бода; 
- раководител на Правна служба - до 10 бода; 
- референт во Служба за студентски прашања- до 9 бода; 
- други вработени или ангажирани лица - до 5 бода; 

 
 

9. Надоместоци за изведување на трет циклус студии  
 

Член 46 
 
Средствата добиени од уплатената партиципација од студентите запишани на трет циклус студии 
(докторски студии), кои не се вработени на Факултетот, се распределуваат на следниов начин: 

− 5% за Школата за докторски студии; 

− 14% за Факултетот;  

− 25% за менторот (и коменторот): 

o 20% за менторот на докторската дисертација; 

o 5% за коменторот (ако има коментор)1; 

− 5% за комисија за оцена на темата: 

o 2% за менторот; 

o 3% рамномерно поделени на останатите членови на комисијата; 

− 6% за комисија за оцена на дисертацијата, рамномерно поделени на сите членови во 

комисијата; 

− 4% за комисија за одбрана на темата, рамномерно поделени на сите членови во 

комисијата; 

− 4% за раководење на студиската програма: 

o 0,6 % за раководителот на студиската програма;  

o 1,9 % за материјална картица на раководителот;  

o 1,5 % за администрирање на програмата (стручни и административни лица);   

− 9% за обуката за истражување: 

o 0,4% за претставникот на Советот на Школата за докторски студии за 

докторскиот семинар со презентација и годишната конференција со 

презентација на извештај (во II семестар); 

o 5,4% за студиската програма; 

o 1,2% се издвојуваат како материјални средства на студиската програма; 

o 0,4% за менторот за докторскиот семинар со презентација и годишната 

конференција со презентација на извештај ; 

o 0,4% за раководителот на студиската програма за докторскиот семинар со 

презентација и годишната конференција со презентација на извештај; 

o 1,2% за генеричките предмети; 

− 18% за изборни стручни предмети (по 4,5% за секој од четирите стручни предмети); 

− 10% за истражувањето на кандидатите, зависно од научната област: 

o 2,8% за студиската програма; 

o 4,8% се издвојуваат како материјални средства на студиската програма по 0,2% 

за претставникот на Советот на Школата за докторски студии за годишната 

конференција со презентација на извештај во IV и VI семестар; 

o по 0,2% за менторот за годишната конференција со презентација на извештај во 

IV и VI семестар; 

o по 0,2% за раководителот на студиската програма за годишната конференција со 

презентација на извештај во IV и VI семестар; 

o по 0,2% на секој од тројцата рецензенти на извештајот за годишната 

конференција со презентација на извештај во IV и VI семестар; 

  

IV. ПРЕОДНИ И ЗАВРШНИ ОДРЕДБИ 

Член 47 

Исплатите по оваа Одлука ќе се вршат во рамките на обезбедените средства за 

соодветните намени. 

Член 48 

Со денот на влегувањето во сила на оваа Одлука престанува да важи Одлуката за 

утврдување на платите и надоместоците на вработените на Универзитетот – Факултет за 

информатички науки и компјутерско инженерство во Скопје (Универзитетски гласник бр. 306 од 

30.1.2015 година).    

  Член 49 

За сè што не е уредено со оваа Одлука се применуваат одредбите од Законот за 

работните односи, колективниот договор, актите на Универзитетот и другите прописи кои ја 

регулираат оваа материја. 

Член 50 
Оваа Одлука влегува во сила со денот на објавувањето во Универзитетскиот гласник. 



Внесени измени на одлуката за плати со одлука 02-1318 од 24.12.2020 и 02-1549/10 од 
24.10.2024. и одлука за изменување 02-182/24 од 29.01.2026, 02-343/23 од 19.02.2026 

 

 

 

 

 

 

 

 

 

   

 

              
 

  Декан 
Проф. д-р Боро Јакимовски 


